Miratuar me Vendimin e ERE-s Nr. 207, daté 18.12.2017

RREGULLORE

PER CILESINE E FURNIZIMIT DHE PERFORMANCEN E SIGURISE SE RRJETIT NE SISTEMIN E TRANSMETIMIT TE
ENERGJISE ELEKTRIKE

PJESA |

DISPOZITA TE PERGJITHSHME

Neni 1
Baza ligjore

Kjo Rregullore hartohet né mbéshtetje té nenit 7 dhe nenit 19, gérma “h” dhe “j” té Ligjit nr. 43/2015 “Pé&r Sektorin e Energjisé Elektrike”; Ligjit
nr.9902, daté 17.4.2008 “Pér mbrojtjen e konsumatoréve”, neni 40; Kodit t& Matjes sé Energjisé Elektrike dhe Kodit té Rrjetit té Transmetimit té
Energjisé Elektrike.

Neni 2
Objekti

1.Kjo rregullore specifikon treguesit e cilésisé sé furnizimit me energji elektrike, si dhe perfomancén né lidhje me siguriné e rrjetit pér Operatorin
e Sistemit té Transmetimit (OST), sipas Ligjit nr. 43/2015 “Pér Sektorin e Energjisé Elektrike”

2. OST ka Detyrimin e Shérbimit Publik gé té pérmbushé standardet e cilésisé té furnizimit té specifikuara nga Kodi i Rrjetit t&¢ Transmetimit
dhe kjo Rregullore.



Neni 3
Pérgjegjésité dhe Autoriteti i ERE-s

1. Bazuar né nenin 19, gérma “h” dhe “j”, té Ligjit nr. 43/2015 “Pér Sektorin e Energjisé Elektrike”, Enti Rregullator i Energjisé (ERE) ka
pérgjegjésité dhe autoritetin e méposhtém né lidhje me ¢éshtjet e cilésisé sé furnizimit me energji elektrike:
a) Té publikojé kushtet pér cilésiné e furnizimit té ofruar nga operatorét e sistemit;
b) Té nxisé pérmirésimin e cilésisé sé shérbimit né sektorin e energjisé elektrike.

2. Bazuar né nenin 25, pika 2, gérma “dh”, té Ligjit nr. 43/2015 “Pér Sektorin e Energjisé Elektrike”, ERE duhet té pérfshijé tek Raporti Vjetor i

cili i paragitet Kuvendit té Shqipérisé, brenda datés 31 Mars té c¢do viti, informacionin mbi té dhénat pér cilésiné e furnizimit. Si pasojé, té
Licencuarit duhet té paragesin informacion pér cilésiné e furnizimit né ERE sipas Nenit 6 dhe 8 té késaj Rregullore.

Neni 4
Pérkufizimet pér Treguesit e Performancés

Treguesit e performancés té pérdorur né kété Rregullore jané si mé poshté:

“Enti Rregullator i Energjisé” ose “ERE” &shté autoriteti rregullator i sektorit t& energjisé elektrike, i cili funksionon né pérputhje me ligjn
Nr.43/2015 “Pér Sektorin e Energjis€ Elektrike”.

“Operator i Sistemit té Transmetimit” ose “OST” éshté personi juridik, pérgjegjés pér operimin, mirémbajtjen dhe zhvillimin e sistemit té
transmetimit, duke pérfshiré interkoneksionet me sistemet e tjera ndérkufitare, pér té siguruar aftésiné afatgjaté té sistemit pér plotésimin e
kérkesave té arsyeshme pér transmetimin e energjisé elektrike.

“Furnizues” éshté njé shoqgéri e licencuar pér kryerjen e veprimtarisé sé furnizimit me energji elektrike.

“Klient” éshté njé klient shumice ose fundor i energjisé elektrike.



“Klient fundor” éshté njé klient gé blen energji elektrike vetém pér pérdorim vetjak.

“Klienté jofamiljaré” jané personat fiziké ose juridiké gé blejné energji elektrike, e cila nuk shkon pér pérdorim familjar, prodhuesit dhe klientét
e shumicés.

“Detyrimi i shérbimit publik” éshté detyrimi qé vendoset ndaj njé té licencuari pér kryerjen e njé shérbimi publik, gé lidhet me siguriné dhe
cilésiné e furnizimit, cmimet e rregulluara né sektorin e energjisé elektrike, eficencén e energjisé elektrike, energjiné nga burimet e rinovueshme,
mbrojtjen e mjedisit, pérmbushja e té cilit nuk cenon konkurrencén, pérvec kur éshté e domosdoshme pér té siguruar shérbimin publik né fjalé

“Koha Mesatare e Ndérprerjes sé Furnizimit me Energji Elektrike” (AIT) nénkupton treguesin e matjes se kohes se nderprerjes se
furnizimit me energji elektrike ne sistem (oré né vit).

Ku E.éshté energjia totale e furnizuar nga sistemi i transmetimit pér konsumatorét (né MWh) dhe E; energjia e pa furnizuar (né MWh) pér cdo
rast (incident).

“Energjia e Pa Furnizuar” (ENS) nénkupton sasiné totale té energjisé (né MWh) gé duhet té ishte furnizuar konsumatoréve, té ciléve iu éshté
ndérpreré energjia elektrike, nése nuk do té kishte patur ndérprerje. Ajo llogaritet si shumé e energjisé sé pa furnizuar pér ¢do rast ndérprjeje. .

ENS = Z E,

Ku Ei = éshté energjia e pa furnizuar pér ¢do rast

“Cilésia e Frekuencés” (FQ) nénkupton njé tregues té matjes se devijimit té frekuencés sé sistemit mbi ose nén vlerén nominale prej 50 Hz,
duke patur ne konsideraté se:



1. Frekuenca nominale né sistemin elektroenergjtik té vendit i cili operon ne menyre sinkrone me rrjetin europian té transmetimit ENTSO-E éshté
50 Hz.

2. OST do té siguroje ge nivelet e lejuara te frekuences ne sistemin elektroenergjetik do te jene ne perputhje me kerkesat per cilesiné e
frekuencés sipas pércaktimeve té Kodit té Rrjetit té Transmetimit dhe standardeve t¢ ENTSO-e.

3. OST do te siguroje rezerva rregullimi pér mbajtjen e frekuencés sé sistemit ne perputhje me gjendjen e sistemit duke administruar dhe
monitoruar frekuencen ne perputhje me procedurat e menaxhimit te fekuences dhe ne cdo rast duke zbatuar planin e mbrojtjes dhe
rivendosjes se sistemit elektroenergjitik, si¢ éshté pérshkruar n€ Kodin e Rrjetit te Transmetimit.

“Periudha e Njoftimit pér Ndérprerje té Planifikuara né Sistemin e Transmetimit” nénkupton numrin e oréve dhe ditéve né avancé té
dhénies sé njoftimit pér konsumatorét e lidhur direkt né sistemin e transmetimit dhe Operatorét e Sistemit té Shpérndarjes (OSHEE), lidhur me
ndérprejet e planifikuara.

“Zgjidhja e Ankesave pér Cilésiné e Tensionit” nénkupton pérgindjen e ankesave pér devijimet e tensionit jashté kufijve té specifikuar né
Kodin e Rrjetit gé jané zgjidhur brenda afatit kohor té pércaktuar né “Rregulloren pér Trajtimin ¢ Ankesave té Paraqgitura nga Klientét dhe pér
Zgjidhjen e Mosmarréveshjeve midis t€ Licencuarve, né Sektorin e Energjise Elektrike dhe te Gazit Natyror”. Ky tregues llogaritet né ményreé té
vecanté pér zonat urbane dhe ato rurale.

“Koha e Nevojshme pér Kérkesat pér Lidhjet e Reja” nénkupton kohén gé i nevojitet OST pér té dhéné njé pérgjigje me shkrim pér kérkesén
pér lidhje té re. Kjo kohé mund té llogaritet né ményré té vecanté sipas niveleve e ndryshme té tensionit té pikes sé lidhjes. Llogaritja e kohés do
té marré né konsideraté afatet pérkatése pér trajtimin e kérkesave pér lidhje bazuar né “Rregulloren e procedurave pér lidhjet e reja dhe
modifikimin e lidhjeve ekzistuese me rrjetin e transmetimit”

“Indeksi i Kohézgjatjes Mesatare té Ndérprerjeve (SAIDI)”, zakonisht i referohet kohézgjatjes mesatare té ndérprerjeve pér klientét, te cilet
kane nderprerje gjate nje periudhe kohore (vit, tremujor, gjashtemujor). Ai llogaritet si raport i shumes té té gjitha kohézgjatjeve te nderprerjeve
te konsumatoreve te nderprere me numrin total te konsumatoreve, sipas formules se meposhtme:

K. D; X N,
SAID] = == ——
Nr
Ku: Ni = numri i konsumatoréve té pérfshiré né ndérprerjen “i”

Nt= éshté numri total i konsumatoréve té furnizuar gjaté atij viti
Di = kohézgjatja e ndérprerjes “I”
K = numri total i ndérprerjeve

“Cilésia e Tensionit” (VQ) nénkupton vlerésim i devijimit té tensionit mbi ose nén vlerén nominale té& pritshme pér tensionin e rrjetit, sipas
pércaktimeve té Kodit té Rrjetit té Transmetimit. Ajo llogaritet né ményré té vecanté pér cdo tension nominal pér zonat urbane dhe ato rurale.

Cdo pérkufizim ose term tjetér i pérdorur né kété rregullore, ka té njéjtin kuptim me até té pérdorur né Ligjin nr. 43/2015 “Pér
Sektorin e Energjisé Elektrike”.

PJESA 11
TREGUESIT E CILESISE DHE PERFORMANCES

Neni 5
Treguesit e Matjes pér Cilésiné e Furnizimit dhe Performancés sé Sigurisé sé Rrjetit nga Operatori i Sistemit té Transmetimit

1. ME poshté jepen Treguesit e Matjes pér Cilésiné e Furnizimit, té cilat duhet té llogariten nga OST dhe té raportohen né ERE.
a. Koha Mesatare e Ndérprerjes (AIT)

Energji e Pa Furnizuar (ENS)

Cilésia e Frekuencés (FQ)

Periudha e Njoftimit té Ndérprerjeve té Planifikuara né Sistemin e Transmetimit

Koha e Nevojshme pér tu Pérgjigjur Kérkesave pér Lidhje té Reja

Indeksi i Kohézgjatjes Mesatare té Nderprerjeve (SAIDI)

Cilésia e Tensionit (VQ)

Pérgindja e Ankesave pér Cilésiné e Tensionit

Neni 6
Raportimi i Treguesve té Matjes sé Cilésisé sé Furnizimit dhe Performancés sé Sigurisé sé Rrjetit nga Operatori i Sistemit té
Transmetimit

OST ka pérgjegjésiné té grumbulloje té gjitha té dhénat e nevojshme pér té llogaritur Treguesit e Matjes pér Cilésiné e Furnizimit té
pércaktuara né nenin 5 té késaj Rregullore dhe té mbajé informacionin pér rishikim periodik nga ERE. Té dhénat duhet té llogariten mbi baza
tre mujore dhe né ményré progresive pérgjaté vitit kalendarik dhe treguesit e matjes sé cilésisé sé shérbimit duhet t’i raportohen ERE-s, jo mé
voné se 30 dité pas pérfundimit té tre mujorit. Pér shembull, brenda datés 30 janar té ¢do viti duhet té raportohen té dhénat vjetore né
progresiv pér vitin paraardhés (nga muaji Janar né Dhjetor).

Né funksion té krijimit té njé baze té dhénash pér vlerésimin e treguesve té matjes sé cilésisé sé furnizimit, OST duhet té ofrojé té dhéna pér
treguesit e matjes sé cilésisé sé furnizimit dhe performancés sé sigurisé sé rrjetit té transmetimit sipas nenit 5 té késaj Rregullore, pér vitet
kalendarik 2014 e né vijim, brenda 90 ditésh kalendarike nga hyrja né fuqi e rregullores. Né rast se té dhénat pér njé ose mé shumé treguesit e
matjes sé cilésisé sé furnizimit dhe performances sé sigurisé sé rrjetit té transmetimit, té pércaktuar né nenin 5 té késaj rregullore nuk jané té
mundur té vihen né dispozicion, OST duhet té informojé ERE-n pér kété fakt.

Raportimi tremujor do té kérkohet pér ¢do tremujor nga hyrja né fugi e késaj Rregullore.

Neni 7
Kriteret Standarde té Performancés pér Operatorin e Sistemit té Transmetimit

Né tabelén 1 té késaj Rregullore ndodhen kriteret standarde té performancés pér OST gé kané lidhje me treguesit e matjes sé cilésisé sé
furnizimit té pércaktuar né nenin 5 té késaj rregullore. Nivelet e Pritshme té Performancés do té vihen né zbatim brenda datés 31 Dhjetor
2018, duke u rivlerésuar né funksion té performancés sé ushtruar gjaté késaj periudhe tranzitore dhe gjendjes sé sektorit té energjisé elektrike.
OST nuk do té jeté subjekt i kérkesés pér kompensim nga ana e klientéve fundor té lidhur né Rrjetin e Transmetimit, lidhur me
mospérmbushjen e treguesve té matjes sé cilésisé sé furnizimit dhe performancés sé sigurisé sé rrjetit né sistemin e transmetimit, pérpara
datés 31 Dhjetor 2018.

OST do té propozojé né ERE nivelin e lejuar té treguesve té matjes té cilésisé sé furnizimit dhe performancés sé sigurisé sé rrjetit né sistemin
e transmetimit, jo mé voné se data 31 Shtator 2018.



Né vitin 2019, ERE do té rishqyrtojé performancén e ushtruar gjaté viteve 2017-2018, do té rivlerésojé nivelet e pritshme té performancés dhe
do té miratojé nivelin e lejuar té kritereve standarde té cilésisé sé furnizimit dhe performancés sé sigurisé sé rrjetit né sistemin e transmetimit.

Neni 8
Monitorimi dhe Mbikqgyrja

ERE, duke vepruar sipas kompetencave té saj, do té sigurojé monitorimin dhe mbikqgyrjen pér zbatimin e mbikqyrjen e zbatimit té késaj
Rregullore.

Té licencuarit, klientét dhe té gjithé personat pérgjegjés, té cilét me ané té veprimeve apo mosveprimeve té tyre, do té cénojné kriteret
standarde té cilésisé sé furnizimit dhe performances sé sigurisé sé rrjetit, t&é miratuara né kété Rregullore, do té jené pérgjegjés sipas
pércaktimeve t€ ligjit pér “Sektorin e Energjisé Elektrike”.

Neni 9
Kompensimi i klientéve fundor

Duke filluar nga data 1 Janar 2019, kompensimi i klientéve fundor té lidhur né rrjetin e transmetimit, né rast t& mosrespektimit té kritereve
standarde té cilésisé sé furnizimit dhe performancés sé sigurisé sé rrjetit né sistemin e transmetimit té energjisé elektrike sipas pércaktimeve
té késaj Rregulloreje, do té béhet bazuar né pércaktimet e Kodit té Rrjetit té¢ Transmetimit dhe Marréveshjes sé Shérbimit té Transmetimit.
Operatori i Sistemit té Transmetimit pérjashtohet nga detyrimi pér kompensim té klientéve fundor né rastet e rénies sé sistemit, pér shkage té
cilat nuk vijné nga OST si¢c mund té jené incidentet e médha, té pércaktuara sipas shkallés sé klasifikimit té incidentit né pérputhje me
Udhézuesin e Operimit t&¢ ENTSO-e.

Neni 10
Mopérmbushja e detyrimeve

Kur njé palé éshté e paafté pér té pérmbushur detyrimet sipas kétyre rregullave dhe parametrave, pér shkak té njé ngjarje té shkaktuar nga
forca madhore, duhet té njoftojé ERE-n dhe té gjitha palét e ndikuara, ku detajon arsyet pér paaftésiné e pérmbushjes sé detyrimeve dhe
kohézgjatjen e pritshme.



2. Gjaté periudhés sé forcés madhore detyrimet e paléve do té pezullohen.

3. Nése ndonjé pal€ vler€son se deklarimi i1 forcé€s madhore éshté 1 paarsyeshém, mund ta referojé ¢c€shtjen né ERE pér rishikim dhe vendimi 1
ERE do té jeté final.

4. Neé rast se ERE pércakton se arsyet pér mospérmbushjes sé detyrimeve té pércaktuara né kété rregullore, nuk ishin pér shkak té forcés
madhore, atéheré detyrimet e palés pretenduese nuk do té konsiderohen si té pezulluara.

PJESA 111
DISPOZITA PERFUNDIMTARE
Neni 11
Zgjidhja e mosmarréveshjeve

Mosmarréveshjet qé do té lindin si rezultat i moszbatimit té kétyre rregullave dhe parametrave, do té trajtohen nga ERE né pérputhje me
“Rregulloren pér trajtimin e ankesave té paragitura nga klientét dhe pér zgjidhjen e mosmarréveshjeve midis té licencuarve, né sektorin e
energjise elektrike dhe te gazit natyror”.

Neni 12
Rishikimi dhe ndryshimi i rregullave

Kjo rregullore éshté objekt rishikimi ose ndryshimi me Vendim té Bordit té ERE.

Neni 13
Hyrja né Fuqi

Kjo Rregullore hyn né fugi menjéheré pas botimit né Fletoren Zyrtare.

Tabela 1 — Treguesit e Kritereve Standarde té Performancés pér Operatorin e Sistemit té Transmetimit

Treguesi Niveli i Pritshém i Performances

a. Koha Mesatare e Ndérprerjes (AIT)

b. Energji e Pa Furnizuar (ENS)

c. Cilésia e Frekuencés (FQ)

d. Periudha e Njoftimit t¢ Ndérprerjeve té
Planifikuara né Sistemin e Transmetimit

e. Koha e Nevojshme pér tu Pérgjigjur
Kérkesave pér Lidhjet e Reja

f.  Indeksi i Kohezgjatjes se Nderprerjeve
Mesatare (SAIDI)

g. Cilésia e Tensionit (VQ)

h. Pérgindja e Ankesave pér Cilésiné e
Tensionit




